
Н.В.Федоров 2007 ҫула "Ача ҫулта-
лАвФ" теме йышӑннине ЧНК ыр-
лать, ҫак ырӑ пуҫарӑва пурнӑҫа 
кӗртмешкӗн ӗҫлеме хатӗррине 
пӗлтерет. "Ача ҫулталӑкӗ" проекта 
шута илсе, чӑваш ҫамрӑкӗсен пиҫ-
се ҫитнӗ чылай ыйтусем пуррине 
тӗпе хурса ЧНК Мӑн Канашӗ 2007 

J ҫулхи юпа /октябрь/ уйӑхӗнче Шу
пашкарта Пӗтӗм тӗнчери чӑваш 
ҫамрӑкӗсен пухӑвне /сьездне/ ир-
ттересси пирки пӗлтерет. ЧНК VI 
Аслӑ Пухӑвӗн /2005 ҫул/ "Чӑваш 
ҫамрӑкӗсен шӑпи пирки" резолю-
цине тата халӗ тухса тӑнӑ ҫивӗч 
ыйтусене шута илсе йӗркелемелле 
форума. Ку енӗпе ЧНК Чӑваш 
Республикин Вӗрентӳ тата ҫамрӑк-
сен политикин министерствипе, 
аслӑ тата ятарлӑ вӑтам пӗлӳ 
паракан шкулсемпе, диаспорӑри 
ҫамрӑксен ыйтӑвӗпе ӗҫлекен явап-
лӑ ҫынсемпе, регионсенчи наци 
культура автономийӗсемпе тата 
пӗрлешӗвӗсемпе тачӑ ҫыхӑнса 
ӗҫлӗ. Съездра ҫӗклемелли ҫивӗч-
рех ыйтусем ҫаксем пулӗҫ: "Ача 
ҫулталӑкӗ" тата ҫамрӑк ҫемьесен 
пурнӑҫӗ, ӗҫсӗрлӗхӗ, тёрлӗ шайри 
шкулсенчи коммерциализаци сиенӗ, 
ҫамрӑксен преступленийӗ, ҫамрӑк-
сен сывӑ пурнӑҫӗ, ҫамрӑксенче 
чӑвашлӑх кӑмӑлӗ сёвӗрӗлме пуҫла-
ни тата ытти те. 

Ч Ӑ В А Ш Я Л Ӗ Н 
С Ӑ Н Ӗ П И Р К И 

Ял ыйтӑвӗ паян ҫивӗч тӑнине 
пурте пӗлетпёр. Унӑн экономика 
никӗсӗ хавшанӑ. Ана пула - кӑмӑл-
сипет шайӗ те. Анчах вӑл ура ҫине 
тӑрас шанчӑк пур: наци проекчё-
сенчен пӗри турремӗнех ялпа 
ҫыхӑннӑ. Ял шӑпишӗн хамӑр та 
яваплӑ: пирӗнтен те нумай килет. 
Газ, ҫул, шыв енёпе яла тивёстер-
ме пуҫлани - ырлӑх. Ҫапах ҫивӗч 
ыйтусем те пур. Вёсене татса 
памасан чӑваш цивилизацийён ба
зисе - чӑваш ялӗ - хӑйӗн чӑваш 
сӑн-сӑпатне ҫухатӗ. ЧНК ҫапла 
шутлать: 

- хула ҫывӑхӗнчи чӑваш ялёсен-
че тӑван чёлхе витёмё чакса 
пынине чармалла. Ҫак ӗҫе чӑваш 
прессипе кёнеки, шкул, культура 
учрежденийӗсем урлӑ туса пымал
ла; 

- чӑваш ялёсенчи учрежденисен 
/шкулсен, клубсен, лавккасен т. 
ыт. те/ ячёсен ытларах пайё 
вырӑсла ҫеҫ. Республикӑри ведом-
ствӑсен хушшинчи Чёлхе комис-
сийё "Поселение" термина "Тарах" 
теме сённё /ЧНК кунпа килёшет/, 
анчах пёр ятра та ҫак сӑмахпа усӑ 
курман: ялсенче вырӑсла варианчё 
ҫеҫ; 

- авалхи асаттесем панӑ ял, 
вырӑн ячёсем ҫухалса пыраҫҫӗ. 
Пур ҫӗрте те вёсене ӑнӑҫсӑр 

I куҫарнӑ вариантсем тӗл пулаҫҫӗ 
/кӑтартмӑшӗсемсӗр пуҫне/. Транс
порт чарӑнӑвӗсен ячёсем те вы-
рӑсла ҫеҫ; 

Чӑваш Республикин карттине 

/тен, Раҫҫей карттине те/ ҫӗнӗрен 
тунӑ чухне ял, вырӑн ячёсен чӑ-
вашла варианчёсене те палӑртмал-
ла. Эксперимент майпа Чӑваш 
Республикин карттине таса чӑваш-
ла тумалла; 

- ялсенчи урам ячёсене те 
ӗлӗкхи чӑваш ячёсемпе памалла; 

- хула тата район масштабёпе 
топонимика комиссийёсем йёрке-
лемелле, вёсем ят парас политика
на сӑнаса тӑрӗҫ. ЧНК Президент 
Администрацийӗпе Правительствӑ-
на, вырӑнти органсене, яваплӑ 
ытти учреждение ҫак ситменлёхсе-
не пётермешкён майсем шырама 
чёнсе калать. 

Ш К У Л Ӗ Ҫ Ӗ П И Р К И 
Шкул ӗҫӗ - наци пуласлӑхӗн 

никӗсӗ. ЧНК ӑна хӑйӗн тӗллевӗсен-
чен чи пӗлтерӗшли, чи сӑвапли 
тесе шутлать. Ахальтен мар Шу
пашкарта 2005 ҫулхи чӳкӗн 11-
мӗшӗнче иртнӗ Мӑн Канашпа ча
ваш чӗлхиле литературине вӗрен-
текенсен Раҫҫейри I конференцийӗ 
ҫакна ҫирӗплетсе хӑварчӗҫ. Унтан-
па чылай ырӑ улшӑну пулчӗ: чӑваш 
шкулӗсене ятарлӑ майпа чӑваш 
чӗлхипе тата литературипе экзамен 
/сочинени/ тыттарассине тавӑрчӗҫ, 
чӑваш сӑмахӗн урокӗсен сехечӗсе-
не чакарас практикӑна чарса лар-
тма май килчӗ; Шупашкар хула 
администрацийӗпе ЧНК тунӑ Килӗ-
шупе хулари шкулсен ӗҫ-хӗлне 
сӑнаса пыма майсем пур т. ыт. те. 
Анчах ҫӳлерех асӑннӑ конференци 
резолюцийёсем пурте пурнӑҫла-
найман-ха. ЧНК вёсем вӑйра тани
не аса илтерет, чи кирлёрех 
самантсем ҫинче чарӑнса тӑрать: 

- ЧНКпа Шупашкар хула адми-
нистрацийӗ пӗрле ӗҫлес тӗлӗшпе 
тунӑ Килӗшӳ тухӑҫлӑ ӗҫлет. Ҫакӑн 
пек килӗшӳсене эпир Ҫӗнӗ Шупаш
кар, Канаш. Ҫӗмӗрле, Етӗрне хули-
семпе тата районсемпе йёркелеме 
хатӗр: 

- хулари шкулсен вӗрену планне 
9-мӗш класра чӑваш сӑмахӗпе 
ятарлӑ пӗтӗмлетуллӗ экзамен 
кӗртмеллех', 

- вырӑс программипе вӗренекен 
шкулсем валли "Чӑваш литератури" 
учебник-хрестоматие икё чёлхепе 
кӑлармалла: оригинал тата унӑн 
куҫарӑвӗ пултӑр унта /халӗ вырӑс-
ла ҫеҫ/; 

- чӑваш литературине чӑвашла 
пӗлмен учительсене вӗрентме ирӗк 
панине сивлемелле; 

- республика тулашӗнчи чӑваш 
шкулӗсен шӑпи пирки Республика 
влаҫӗсен унти влаҫ тытӑмӗсемпе 
пӗрле килӗшсе шутламалла; 

- ЧНКна наци лицейӗсемпе 
гимназийӗсен шӑпи те кӑсӑкланта-
рать, вёсен статусе чакса пыни 
шухӑшлаттарать. /Кун пирки 2006 
ҫулхи ака /апрель/ уйӑхӗн 7-
мӗшӗнче "Наци вӗрентӗвӗн паянхи 
ҫивӗч ыйтӑвӗсем" «ҫавра сӗтелте» 
йышӑннӑ резолюци те ҫакна чан 
ҫапсах аса илтерет/. ЧНК вёсен 
шӑпи ҫине патшалӑх енчен тимлӗ-
рех пӑхмалла тесе шутлать; 

- шкулсенче "Тӑван ен культу
ри", чӑваш историне вӗрентес ӗҫ 
те ҫивӗч тӑрать. Наука малалла 
каять, ҫӗнӗ теорисем ҫуралаҫҫӗ. 
Методикине те ҫӗнетмелле. Ҫакна 

шута илсе ЧНК 2007 ҫулхи нарӑс 
/февраль/ уйӑхӗн 16-мӗшӗнче 
"Шкул тата чӑваш халӑхӗн истори-
пе культури" конференци ирттер
мелле тесе шутлать. Унта ӑсчахсе-
не, шкул учителёсене, методистсе-
не, кӑсӑкланакан ҫынсене чӗнмел-
ле. 

Ш У П А Ш К А Р Ӑ Н Ч Ӑ Н 
Ҫ У Л Ӗ П И Р К И 

Пире кашни хуламӑрӑн истори 
шӑпи кӑсӑклантарать. Шупашкар 
ҫуралнӑ кунне 1469 ҫулпа ҫеҫ 
ҫыхӑнтарни тӗрӗс-ши? Хальхи на
ука урӑхла калать: археологи шы-
равӗсем урлӑ курмалла истори 
пулӑмӗсен чӑнлӑхне. Унччен тата 
халӗ тунӑ археологи шыравёсем 
ҫакна ӗнентереҫҫӗ: Шупашкар ху-
лине 13-мёш ёмёрте никёсленё. 
ЧНК ҫапла сёнет: 

- чӑваш тӗпчевҫисен /историк-
сен, археологсен/ Шупашкар ху-
лин ҫулне вӑтамран палӑртмалла 
/тӑватӑ-пилёк султан Раҫҫей шай-
ӗпе сумлӑ уявлама/, вӑл ҫаврака 
дата пултӑр; 

- Шупашкара 13-мӗш ӗмӗрте 
никӗсленине ӗнентерекен "Архео
логия города Чебоксары" /автор-
сен ушкӑнӗ/ кӗнеке проекте ыр-
ламалла, пичетлесе кӑлармалла; 

- хулан ӗҫ тӑвакан тата саккун . 
кӑларакан органӗсен хула ҫулне 
тӗрӗс палӑртас енӗпе тимлӗрех, 
вӑйлӑрах ӗҫлемелле; 

- наука ёҫченӗсен, прессӑн, 
шкулсен ҫак ыйтӑва манӑҫа кӑлар-
ма памалла мар. 

Ш У П А Ш К А Р Ӑ Н Ч А В А Ш 
С А Н Е П И Р К И 

Тӑван Шупашкарӑмӑр сӑн-сӑ-
пачӗ ырӑ енне улшӑнни чӑваш 
ҫыннине кӑна мар, т$л хулана 
килекен кашни хӑнана тӗлёнтерет, 
савӑнтарать. ҪитӗнҪсем турӑмӑр, 
халӗ малашлӑха пӑхмалла: Шупаш
кар Чӑваш ҫӗршывӗн тёп хули пуле 
е Раҫҫейри пӗр-пёр облаҫ центре 
майлӑ, мегаполис сӑн-сӑпатлӑ ҫеҫ 
юлӗ? Ырӑ проектсем ҫурални аван: 
"Сувар" комплекс, Нарспи сквере 
тата ыттисем Шупашкарӑн чӑваш-
лӑхне вӑйлатӗҫ. Анчах ҫивӗч ыйту
сем те нумай. ЧНК ҫапла шутлать: 

- хула администрацийӗ сумёнчи 
Чӑваш Республикин патшалӑх 
чӗлхисемпе усӑ курнине тёрёсле-
кен Комисси статусне вӑйлатмал-
ла; 

- асӑннӑ Комиссии тёрлё пред-
прияти ячёсене ҫирӗплетнӗ чухне 
хӑйӗн сӑмахне каламалла, чӑваш 
сӗмне палӑртакан ятсене йышӑннӑ 
хуҫасене экономика ҫӑмӑллӑхӗсем 
памалла; 

- ҫӗнетнӗ ятсене тата ҫӗнӗрен 
йёркеленекен предприятисен ячё
сене Комисси ирӗк памасӑр халӑх 
умне кӑлармалла мар; 

- ятсене чӑвашла куҫарассине 
пёр стандарта йёркелемелле; 

- Шупашкарӑн хапхисене чӑ-
вашла-вырӑсла тумалла /икё вари
анта хӑнӑхса пынӑ май кайран 
"Шупашкар" тесе пёр ят парӑпӑр/: 
Атӑл пристанёнче "Шупашкар" 
тени ҫук, Мускав ҫулӗ ҫинче те 
"Чебоксары" анчах, ытти ҫулсем 
ҫинче те ҫавах; 

- Шупашкарти ҫӗнӗ урам ячёсе

не чӑвашлӑхпа ҫыхӑннисене па
малла, киввисене /Карл Маркс, 
Энгельс ячёллисене/ пёчёккён 
улӑштарса пымалла. 

Ч А В А Ш Х Ё Р А Р А М Ё 
Ҫ И Н Ч Е Н 

"Атте начарри - инкек, анне 
начарри - вилӗм", - ҫапла калать 
чӑваш халӑхӗ хӗрарӑмсен вӗрентӳ-
пе воспитани ӗҫӗнчи вырӑнне па-
лӑртса. Чӑваш хӗрарӑмӗн истори-
ри, кулленхи пурнӑҫри, тӗнчери 
пӗлтерӗшё чӑн та пысӑк. Пирӗн 
патриарх И.Я.Яковлев наци уйрӑм-
лӑхӗ, хӑвачӗ, пуласлӑхӗ хӗрарӑм-
ран пуҫланать тенё. Вӑл чӑваш 
хӗрарӑмёсем халӑхӑн авалхи йӑли-
йӗркине, ӑнланӑвӗсене сыхласа хӑ-
варассишӗн ҫине тӑнине палӑртнӑ. 
Г.Н.Волков академик чӑвашсен ни-
хҫан та патриархат пулман, вёсен 
ялан матриархат пулнӑ, халӗ те 
саплах тесе ҫирӗплетет. Нацие 
ҫӑлма тата сыхласа хӑварма чӑваш 
хӗрарӑмӗ ҫеҫ пултарать. Ҫак шу-
хӑшсемпе Чӑваш наци конгресё те 
килӗшет. Ҫавна май Чӑваш наци 
конгресӗн Мӑн Канашӗ ҫапла шут
лать: 

- несӗлсен ӑслӑлӑхне сыхласа 
хӑварас, чӑваш халӑхӗн ӗлӗкрен 
пыракан йӑли-йӗркине анлӑ сарас 
ӗҫре чӑваш хёрарӑмӗн пӗлтерӗшӗ 
пысӑк пулнине шута илсе ҫак 
опыта анлӑ сарассишӗн тӑрӑшмал-
ла; 

- тӑван чӗлхене хисеплесси, ҫак 
туйӑма мӗн ватӑличчен ҫухатманни 
аннерен нумай килет. Чӑвашлӑха 
упраса хӑварас ӗҫре ҫак майпа 
туллин те тухӑҫлӑ усӑ курмалла. 
Темиҫе ӗмӗр каялла Ян Коменский 
аслӑ педагог сённӗ "Амӑшӗн 
шкулӗн" майӗсене пурнӑҫа 
кӗртмелле, ҫемьесенче, ача сачӗ-
сенче, шкулсенче чӑваш амӑшӗн 
ӑс-тӑн майӗсемпе туллин усӑ кур
малла. 

- "Чӑваш хӗрарӑмӗ" общество 
йёркелемелле, чӑваш хӗрарӑмӗсен 
пухӑвне ирттермелле. Чӑваш наци 
конгресӗ ҫумӗнче чӑваш хӗрарӑм-
ёсен ыйтӑвёсемпе ӗҫлекен пай 
туса хумалла е ку енӗпе яваплӑ 
ҫынсене ҫирӗплетмелле. 

" Ч Ӑ В А Ш Т Ӗ Н Ч И " 
Х А Ҫ А Т Ҫ И Н Ч Е Н 

Массӑллӑ информаци хатӗрёсем 
этем пурнӑҫёнче, общество атала-
нӑвӗнче калама ҫук пысӑк вырӑн 
йышӑннине пурте пӗлеҫҫӗ. Ҫакӑнта 
тӑтӑшах тухса тӑракан хаҫатсен 
пӗлтерӗшӗ тэтах та анлӑ. Вӑл 
радио е телекурав пек вӑхӑт 
саманчӗпе ҫыхӑнман. Унпа, архива 
хӑварса, пулас ӑрусене паллаштар-
ма пулать. 

Наци хаҫачӗсен ырӑ енӗсем 
тата та пур. 2004 ҫулта регистра-
циленнӗ "Чӑваш тӗнчи" хаҫат 
пӗтӗм тӗнчипе сарӑлнӑ чӑвашсен 
хыпарҫи те, посолӗ те. Хаҫат 
чӑвашсен тӗп ҫӗршывӗнче - Чӑваш 
Республикинче мӗн пулса иртни 
ҫинчен каласа парать, Чӑваш Ен 
тулашӗнче - Раҫҫей регионӗсенче, 
ют ҫӗршывсенче пурӑнакан чӑваш-
сен пурнӑҫӗпе , ӗҫ -хӗлӗпе , 
ӗмёчӗсемпе паллаштарать. Кунсӑр 
пуҫне пирён наци ҫыннисене хум-
хантаракан, пӑшӑрхантаракан чи 
кирлё ыйтусене - халӑха сыхласа 
хӑварасси, чӑвашлӑха аталантарас

си тата ыттисене те - хускатать. 
Тӗрлӗ регионпа, ҫӗршывпа ҫыхӑ-

нусем йӗркелес, инвестици майӗ-
семпе туллин усӑ курас, паха 
опыта сарас ӗҫсенче хаҫат 
пӗлтерӗшӗ пысӑк. 

Шел те, финанс ыйтӑвён ҫивӗч-
лӗхне пула "Чӑваш тӗнчи" сайра 
тухса тӑрать. Чӑваш Республикин 
тӳлашӗнчи регионсенче йӗркеленӗ 
чӑваш наци культура пӗрлешӗвӗсе-
не ертсе пыракансем ку енӗпе 
пулӑшма ыйтса Чӑваш Республикин 
влаҫ тытӑмӗсем патне ярса панӑ 
уҫӑ ҫырусем хыҫҫӑн та лару-тӑру 
улшӑнмарӗ. 

Ҫулте палӑртнисене шута илсе 
Чӑваш наци конгресӗн Мӑн Канашӗ 
ҫапла йышӑнать: 

- чӑвашлӑха аталантарасси, чӑ-
вашсен пурнӑҫне, ҫавӑн пекех 
Чӑваш Республикинчи ӗҫсене лай-
ӑхлатасси умра тӑракан тӗллевсе-
не лайӑх пӗлсе тӑнинчен нумай 
килет. Ҫак ӗҫе тума пётём чӑваш-
сен Раҫҫейри "Чӑваш тёнчи" ха-
ҫачӗ чылай пулӑшнӑ пулӗччё. 
Ҫавӑнпа та ӑна регистраци свиде-
тельстви ҫинче палӑртнӑ пек каш
ни уйӑхрах кӑларса тӑрас; 

- хаҫата пичетлеме ҫыхӑннӑ 
финанс ыйтӑвӗсене татса пама 
Чӑваш Республикинчи влаҫ орган-
ӗсенчен пулӑшу ыйтас; 

- аслӑ вӗрентекенӗмӗр И.Я. 
Яковлев чӑваш шкулне уҫса ӑна 
малалла ӑнӑҫлӑ ӗҫлеттернин, 
Н.В.Никольский чӑвашсен пӗрремӗш 
хаҫатне "Хыпара" кӑларса тӑнин 
ырӑ енӗсене - вёсене пуян сын-
сем, усламҫӑсем тӑтӑшах пулӑшса 
тӑнине - шута илсе "Чӑваш тёнчи-
не" кӑларассинче те ҫав майсемпе 
туллинрех усӑ курас, Чӑваш Рес-
публикине аталантарассишӗн, чӑ-
вашлӑхшӑн, халӑхсен туслӑхӗшӗн 
тӑрӑшакан усламҫӑсенчен хаҫата 
кӑлармашкӑн пулӑшма ыйтас. 

- "Чӑваш тӗнчи" хаҫата кӑларма 
пулӑшакансене тивӗҫлипе тата пур 
енлӗн хавхалантарас, хаҫатра ку 
енӗпе ятарлӑ рубрика е кётес 
йёркелес. 

Г . Н . В О Л К О В 
Ю Б И Л Е Й Н Е 

Х А Т Ӗ Р Л Е Н Е С С И 
Ҫ И Н Ч Е Н 

Чӑваш наци конгресӗн ӗҫтӑвком 
председателей К.П.Портновӑн 
"Г.Н.Волков академик юбилейне 
хатӗрленесси ҫинчен" докладне ит-
ленӗ май ЧНК Мӑн Канашӗ ҫапла 
йышӑнать: 

- Г.Н.Волков академик юбилей
не хатӗрленсе ирттерес енёпе 
йёркелу комитете туса хурас. Ана 
ертсе пыма И.Я.Яковлев ячӗллӗ 
Чӑваш патшалӑх педагогика уни-
верситечӗн ректорне Г.Н.Григорьев 
профессора, унӑн ҫумӗ пулма ЧНК 
ӗҫтӑвком председательне К.П.Пор-
тнова ҫирӗплетес. 

- Г.Н.Волков академик юбилей
не хатӗрленсе ирттерес енёпе туса 
хатӗрленӗ мероприятисен планён 
проектне тата Мӑн Канаша хутшӑ-
накансем панӑ сӗнӳсене шута илсе, 
ҫав мероприятисене ҫирӗплетес, 
кашни мероприятишён кам-кам 
яваплине палӑртас; 

- йӗркелӳ комитечӗн членӗсен-
чен юбилейпе ҫыхӑннӑ ӗҫсем епле 
пыни пирки ЧНК президиумӗн ла-
рӑвӗнче тӑтӑшах отчетсем итлес. 


